
Gajendramokshanah from Vishnudharmapurana

விஷ்ணுத⁴ர்மபுராணே க³ஜேந்த்³ரமோக்ஷண:

(ஏகோநஸப்ததிதமோऽத்⁴யாய:)
க³ஜேந்த்³ரமோக்ஷணஸ்தவ: ।
ஶதாநீக உவாச ।
மயா ஹி தே³வதே³வஸ்ய விஷ்ணோரமிததேஜஸ: ।
ஶ்ருதா:ஸம்பூ⁴தய:ஸர்வா க³த³தஸ்தவ ஸுவ்ரத ॥ 1॥
யதி³ ப்ரஸந்நோ ப⁴க³வாந் அநுக்³ராஹ்யோऽஸ்மி வா யதி³ ।
தத³ஹம் ஶ்ரோதுமிச்சா²மி ந்ரூ’ணாம் து:³ஸ்வப்நநாஶநம் ॥ 2॥
ஸ்வப்நா ஹி ஸுமஹாபா⁴க³ த்³ரு’ஶ்யந்தே யே ஶுபா⁴ஶுபா:⁴ ।
ப²லாநி தே ப்ரயச்ச²ந்தி தத்³கு³ணாந்யேவ பா⁴ர்க³வ ॥ 3॥
யத்³யத்புண்யம் பவித்ரம் ச ந்ரூ’ணாமதிஶுப⁴ப்ரத³ம் ।
து:³ஸ்வப்நோபஶமாயாலம் தந்மே விஸ்தரதோ வத³ ॥ 4॥
ஶௌநக உவாச ।
இத³மேவ மஹாராஜ ப்ரு’ஷ்டவாம்ஸ்தே பிதாமஹ: ।
பீ⁴ஷ்மம் த⁴ர்மப்⁴ரு’தாம் ஶ்ரேஷ்ட²ம் த⁴ர்மபுத்ரோ யுதி⁴ஷ்டி²ர: ॥ 5॥
ஜிதந்தே புண்ட³ரீகாக்ஷ நமஸ்தே விஶ்வபா⁴வநா ।
நமஸ்தேஸ்து ரு’ஷீகேஶ மஹாபுருஷபூர்வீஜ ॥ 6॥
ஆத்³யம் புருஷம் ஈஶாநம் புருஹூதம் ப்ரருஷ்டுதம் ।
ரு’தமேகாக்ஷரம் ப்³ரஹ்ம வ்யக்தாவ்யக்தம் ஸநாதநம் ॥ 7॥
அஸச்வச்வைவ ச யத்³விஶ்வம் ஸத³ஸத் தத: பரம் ।
பராவராணாம் ஸ்ரஷ்டாரம் புராணம் பரமவ்யயம் ॥ 8॥
மங்க³ள்யம் மங்க³ளம் விஷ்ணும் வரேண்யம் அநக⁴ம் ஶுசிம் ।
நமஸ்க்ரு’த்ய ஹ்ரு’ஷீகேஶம் சரசரகு³ரம் ஹரிம் ॥ 9॥
நாஸ்தி நாராயணஸமம் நபூ⁴தம் ந ப⁴விஷ்யதி ।

விஷ்ணுத⁴ர்மபுராணே க³ஜேந்த்³ரமோக்ஷண:

பிதேந ஸத்யவாக்யேந ஸர்வார்தா²ந் ஸாத⁴யாம்யஹம் ॥ 10॥
கிமந்யைர்ப³ஹுபி⁴ர்மந்த்ரை: ஶாஸ்த்ரைர்வா ப³ஹுவிஸ்த்ருதை: ।
நமோ நாராயணாயேதி மந்த்ர:ஸர்வார்த²ஸாத⁴க: ॥ 11॥
பத்³மாஸநம் பத்³மஸமாநநஶ்ச பத்³மஸ்வயோநிம் சதுராநநம் ச ।
ஷங்க³வைதை³ஶ்ச விபூ⁴ஷிதாங்க³ம் பிதாமஹம் தம் ப்ரணதோऽஸ்மி நித்யம் ॥ 12॥
முநிம் ஸ்நிக்³தா⁴ம்பு³தா³பா⁴ஸம் வேத³வ்யாஸமகல்மஷம் ।
ஸரஸ்த்வத்யாவாஸம் வேத³வ்யாஸம் நமாம்யஹம் ॥ 13॥
மஹர்ஷேஸ்ஸர்வலோகேஷு பூஜிதஸ்ய மஹாத்மந: ।
ப்ரவக்ஷ்யாமி மதம் க்ரு’த்ஸ்நம் வ்யாஸஸ்யாமிததேஜஸ: ॥ 14॥
ஜஜ்ஞே மஹாயஜ்ஞ பரம் ஹ்யுதா³ரம் யத்³வீபமத்⁴யே ஸுவமாத்மவத்த: ।
பராஶராத்க³ந்த⁴வதீ மஹர்ஷீம் தஸ்மை நமோऽஜ்ஞாநதமௌநுதா³ய ॥ 15॥
நமோ ப⁴க³வதே தஸ்மை வ்யாஸாயாऽமிததேஜஸே ।
யஸ்யப்ரஸாதா³த் வக்ஷ்யாமி நாராயணகதா²மிமாம் ॥ 16॥
ஜநமேஜய உவாச ।
கிம் ஜபந் முச்யதே ப்³ரஹ்மந் கிம் ஜபந் ஸுக²மஶ்ருதே ।
து³ஸ்வப்ரநாஶநம் புண்யம் ஶ்ரோதுமிச்சா²மி மாநத³ ॥ 17॥
வைஶம்பாயந உவாச ।
தே³வவ்ரதம் மஹாப்ராஜ்ஞம் ஸர்வஶாஸ்த்ரவிஶாரத³ம் ।
விநயேநோபஸங்க³ம்ய பர்யப்ரு’ச்ச²த்³யுதி⁴ஷ்டி²ர: ॥ 18॥
யுதி⁴ஷ்டி²ர உவாச ।
து:³ஸ்வப்நத³ர்ஶநம் கோ⁴ரமவேக்ஷ்ய ப⁴ரதர்ஷப⁴ ।
ப்ரயத: கிம் ஜபேஜ்ஜப்யம் விபு³த்³த: ⁴ கிமநுஸ்மரேத் ॥ 19॥
பிதாமஹ மஹாபு³த்³தே⁴ பு³த்³தே⁴ர்பே⁴தோ³ மஹாந் அயம் ।
பிதாமஹ ப்ரஸாதே³ந யஜ்ஜ்ஞாதம் ந்ரு’பஸத்தம
தத³ஹம் ஶ்ரோதுமிச்சா²மி ப்³ரூஹி மே வத³தாம் வர ॥ 20॥
பீ⁴ஷ்ம உவாச ।
ஶ‍்ரு’ணு ராஜந் மஹாபா³ஹோ வர்தயிஷ்யாமி தேऽகி²லம் ।
து:³ஸ்வப்நத³ர்ஶநே ஜப்யம் யத்³வை நித்யம் ஸமாஹிதை: ॥ 21॥

விஷ்ணுத⁴ர்மபுராணே க³ஜேந்த்³ரமோக்ஷண:

அத்ராப்யுதா³ஹரந்தீமமிதிஹாஸம் புராதநம் ।
க³ஜேந்த்³ரமோக்ஷணம் புண்யம் க்ரு’ஷ்ணஸ்யாக்லிஷ்டகர்மண: ॥ 22॥
ஸர்வரத்நமய:ஶ்ரீமாம்ஸ்த்ரிகூடோ நாம பர்வத: ।
ஸுத: பர்வதராஜஸ்ய ஸுமேரோர்பா⁴ஸ்கரத்³யுதே: ॥ 23॥
க்ஷீரோத³ஜலவீச்யக்³ரைர்தௌ⁴தாமலஶிலாதல: ।
உத்தி²த:ஸாக³ரம் பி⁴த்த்வா தே³வர்ஷிக³ணஸேவித: ॥ 24॥
அப்ஸரோபி: ⁴ ஸமாகீர்ண:ஶ்ரீமாந் ப்ரஸ்ரவணாகுல: ।
க³ந்த⁴ர்வை: கிந்நரைர்யக்ஷை:ஸித்³த⁴சாரணபந்நகை:³ ।
வித்³யாத⁴ரை:ஸபத்நீகை:ஸம்யதைஶ்ச தபஸ்விபி:⁴ ।
ம்ரு’கை³ர்த்³வீபைர்த்³விஜைஶ்சைவ வ்ரு’த: ஸௌவர்ணராஜதை: ।
(ம்ரு’கை³ர்த்³விஜைர்க³ஜேந்த்³ரைஶ்ச வ்ரு’தகா³த்ரோ விராஜதே)
புந்நாகை:³ கர்ணிகாரைஶ்ச புஷ்பிதைருபஶோபி⁴த: ॥
சூதநீபகத³ம்பை³ஶ்ச சந்த³நாக³ருசம்பகை: ।
ஶாலைஸ்தாலைஸ்தமாலைஶ்ச குடஜைஶ சார்ஜுநைஸ்ததா² ॥ 25॥
வகுலை: பாடலைஶ்சைவ ஸரலைர்தே³வதா³ருபி: ⁴
மந்தா³ரகுருவைஶ்வாபி பாரிஜாதைஶ்ச ஸர்வஶ:

ஏவம் ப³ஹுவிதை⁴ர்வ்ரு’க்ஷை:ஸர்வத:ஸமலங்க்ரு’த: ।
நாநாதா⁴தூஜ்ஜ்வலை: ஶ‍்ரு’ங்கை:³ ப்ரஸ்ரவத்³பி:⁴ ஸமந்தத: ॥ 26॥
ம்ரு’கை:³ ஶாகா²ம்ரு’கை:³ஸிம்ஹைர்மாதங்கை³ஶ்ச ஸதா³மதை:³ ।
ஜீவஜ்ஜீவகஸந்கு⁴ஷ்டம் சகோரஶிகி²நாதி³தம் ॥ 27॥
தஸ்யைகம் காஞ்சநம் ஶ‍்ரு’ங்க³ம் ஸேவதே யத்³தி³ஶாகர: ।
நாநாபுஷ்பஸமாகீர்ணம் நாநாக³ந்த⁴ஸமாகுலம் ॥ 28॥
த்³விதீயம் ராஜதம் ஶ‍்ரு’ங்க³ம் ஸேவதே யந்நிஶாகர: ।
பாண்டு³ராம்பு³த³ஸங்காஶம் துஷாரசயஸந்நிப⁴ம் ॥ 29॥
வஜ்ரேந்த்³ரநீலவைடூ³ர்யதேஜோபி⁴ர்பா⁴ஸயந்நப: ⁴ ।
ரு’தீயம் ப்³ரஹ்மஸத³நம் ப்ரக்ரு’ஷ்டம் ஶ‍்ரு’ங்க³முத்தமம் ॥ 30॥
ந தத்க்ரு’தக்⁴நா: பஶ்யந்தி ந ந்ரு’ஶம்ஸா ந நாஸ்திகா: ।
நாதப்ததபஸ:ஶைலம் தம் வை பஶ்யந்தி மாநவா: ॥ 31॥

விஷ்ணுத⁴ர்மபுராணே க³ஜேந்த்³ரமோக்ஷண:

தபஸோ லோகே யே வை பாபக்ரு’தா ஜநா:
தஸ்ய ஸாநுமத: ப்ரு’ஷ்டே²ஸர: காஞ்சநபங்கஜம் ।
காரண்ட³வஸமாகீர்ணம் ராஜஹம்ஸோபஶோபி⁴தம் ॥ 32॥
மத்தப்⁴ரமரஸந்கு⁴ஷ்டம் பு²ல்லபங்கஜஶோபி⁴தம் ।
குமுதோ³த்பலகல்ஹாரபுண்ட³ரீகோபஶோபி⁴தம் ॥ 33॥
உத்பலை: ஶதபத்த்ரைஶ்ச காஞ்சநை:ஸமலங்க்ரு’தம் ।
பத்த்ரைர்மணித³லப்ரக்²யை: புஷ்பை: காஞ்சநஸந்நிபை: ⁴ ।
கு³ல்மை: கீசகவேணூநாம் ஸமந்தாத் பரிவாரிதம் ॥ 34॥
த³ஶயோஜந விஸ்தீர்ணம் ஶதயோஜநமாயதம்
தஸ்மிந் ஸரஸி து³ஷ்டாத்மா விரூபோऽந்தர்ஜலாஶய: ।
ஆஸீத்³ க்³ராஹோ க³ஜேந்த்³ராணாம் து³ராத⁴ர்ஷோ மஹாப³ல: ॥ 35॥
அத² த³ந்தோஜ்ஜ்வலமுக:² கதா³சித்³க³ஜயூத²ப: ।
ஆஜகா³மாஸிதாப்⁴ராப: ⁴ கரேணுபரிவாரித: ॥ 36॥
மத³ஸ்ராவீ மஹாரௌத்³ர: பாத³சாரீவ பர்வத: ।
வாஸயந் மத³க³ந்தே⁴ந கி³ரிமைராவதோபம: ॥ 37॥
ஸ க³ஜோऽஞ்ஜநஸங்காஶோ மதா³ச்சலிதமாநஸ: ।
க³ந்த⁴ஹஸ்தீதி விக்²யாத:ஸர:ஸமபி⁴க³ம்ய தத் ॥ 38॥
த்ரு’ஷித:ஸ ஜலம் ப்ராப்ய குஸுமாகரஶீதலம் ।
அபிப³த்ஸஹஸா ராஜந்கரேணுபரிவாரித: ।
ஸலீலம் பங்கஜவநே யூத²மத்⁴யக³தோऽவ்ரஜத் ॥ 39॥
க்³ரு’ஹீதஸ்தேந ரௌத்³ரேண க்³ராஹேணாவ்யக்தமூர்திநா ।
பஶ்யந்தீநாம் கரேணூநாம் க்ரோஶந்தீநாம் ச தா³ருணம் ॥ 40॥
க்ரியதே பங்கஜவநே க்³ராஹேணாதிப³லீயஸா ।
வாருணை:ஸம்யத: பாஶைர்நி:ப்ரயத்நக³தி: க்ரு’த: ।
வேஷ்ட்யமாந:ஸுகோ⁴ரைஸ்து பாஶைர்நாகோ³ த்³ரு’டை⁴ஸ்ததா² ॥ 41॥
விஸ்பு²ர்ஜ்ய ச யதா²ஶக்தி விக்ருஶ்ய ச மஹாரவாந் ।
வ்யதி²த:ஸந்நிருத்ஸாஹோ க்³ரு’ஹீதோ கோ⁴ரகர்மணா ॥ 42॥
(க³ஜஶ்சாகர்ஷதே தீரம் க்³ராஹஶ்சாகர்ஷதே ஜலம் ।

விஷ்ணுத⁴ர்மபுராணே க³ஜேந்த்³ரமோக்ஷண:

த்³வந்த்³வ மஹாயுத்³த⁴ம் தி³வ்யவர்ஷஸஹஸ்ரிகம் ।)
பரமாபத³மாபந்நோ மநஸாசிந்தயத்³த⁴ரிதம் ।
ஸ து நாக³வர:ஶ்ரீமாந்நாராயணபராயண: ॥ 43॥
தமேவ பரமம் தே³வம் க³த:ஸர்வாத்மநா ததா³ ।
ஏகாக்³ரம் சிந்தயாமாஸ விஶுத்³தே⁴நாந்தராத்மநா ॥ 44॥
ஏகாத்மா த்ரிவிதே⁴நாபி ஏகாத்மா நிக்³ரஹீதாத்மா
ஜந்மஜந்மாந்தராப்⁴யாஸாத்³ப⁴க்திமாந்க³ருட³த்⁴வஜே ।
ஆத்³யம் தே³வம் மஹாத்மாநம் பூஜயாமாஸ கேஶவம் ॥ 45॥
நவமேக⁴ப்ரதீகாஶம் ஶங்க²சக்ரக³தா³த⁴ரம் ।
அம்ரு’தாத்மக மேதா⁴ப⁴ம் அம்ரு’தாத்மா தமேவாங்க³ம்
ஸஹஸ்ரஶுப⁴நாமாநமாதி³தே³வமஜம் பரம் ॥ 46॥
(தி³க்³பா³ஹும் ஸர்வமூர்தா⁴நம் பூ⁴பாத³ம் க³க³நோத³ரம் ।
ஆதி³த்யசந்த்³ரநயநம் ஸமக்³ரம் லோகஸாக்ஷிணம் ।
ப⁴க³வந்தம் ப்ரஸந்நோऽஹம் விஷ்ணுமப்ரதிமௌஜஸம் ।)
ப்ரக்³ரு’ஹ்ய புஷ்கராக்³ரேண காஞ்சநம் கமலோத்தமம் ।
ஆபத்³விமோக்ஷமந்விச்ச²ந்க³ஜ:ஸ்தோத்ரமுதை³ரயத் ॥ 47॥
அத²ஸ்துதி: ।
க³ஜேந்த்³ர உவாச ।
ௐ நமோ மூலப்ரக்ரு’தயே அஜிதாய மஹாத்மநே ॥ 1॥
அநாஶ்ரிதாய தே³வாய நி:ஸ்ப்ரு’ஹாய நமோ நம: ॥ 2॥
நம ஆத்³யாய பீ³ஜாய ஶிவாய ச ப்ரஶாந்தாய ॥ 3॥
ஆர்ஷேயாய ப்ரவர்திநே நிஶ்சலாய யஶஸ்விநே ॥ 4॥
அநந்தராய சைகாய ஸநாதநாய பூர்வாய ॥ 5॥
அவ்யக்தாய நமோ நம: புராணாய நமோ நம: ॥ 6॥
நமோ கு³ஹ்யாய கூ³டா⁴ய ॥ 7॥
கு³ணாயாகு³ணவர்திநே ॥ 8॥
அதர்க்யாயாப்ரமேயாய ॥ 9॥

அநந்தாய நமோ நம: ॥ 10॥
நமோ தே³வாதிதே³வாய ॥ 11॥
அப்ரபா⁴ய நமோ நம: ॥ 12॥
நமோ ஜக³த்ப்ரஸ்தி²தாய கோ³விந்தா³ய நமோ நம: ॥ 13॥
நமோऽஸ்து பத்³மநாபா⁴ய ஸாங்க்²யயோகோ³த்³ப⁴வாய ச ॥ 14॥
விஶ்வேஶ்வராய தே³வாய ஶிவாய ஹரயே நம: ॥ 15॥
நமோऽஸ்து தஸ்மை தே³வாய நிர்கு³ணாய கு³ணாத்மநே ॥ 16॥
நாராயணாய விஶ்வாய தே³வாநாம் பரமாத்மநே ॥ 17॥
நமோ நம: காரணவாமநாய நாராயணாயாமிதவிக்ரமாய ।
ஶ்ரீஶார்ங்க³சக்ராஸிக³தா³த⁴ராய நமோऽஸ்து தஸ்மை புருஷோத்தமாய ॥ 48॥
ஆத்³யாய வேத³நிலயாய மஹோத³ராய
ஸிம்ஹாய தை³த்யநித⁴நாய சதுர்பு⁴ஜாய ।
கு³ஹ்யாய வேத³நிகயாய மஹோத³ராய
ப்³ரஹ்மேந்த்³ரருத்³ரமுநிசாரணஸம்ஸ்துதாய
தே³வோத்தமாய வரதா³ய நமோऽச்யுதாய ॥ 49॥
நாகே³ந்த்³ரபோ⁴க³ஶயநாஸநஸுப்ரியாய ।
கோ³க்ஷீரஹேமஶுகநீலக⁴நோபமாய ।
பீதாம்ப³ராய மது⁴கைடப⁴நாஶநாய ।
விஶ்வாய சாருமுகுடாய நமோऽக்ஷராய
ப⁴க்திப்ரியாய வரதீ³ப்தஸுத³ர்ஶநாய ॥ 50॥
நாபி⁴ப்ரஜாதகமலஸ்த²சதுர்முகா²ய
க்ஷீரோத³கார்ணவநிகேதயஶோத⁴நாய ।
நாநாவிசித்ரமுகுடாங்க³த³பூ⁴ஷணாய
ஸர்வேஶ்வராய வரதா³ய நமோ வராய ॥ 51॥
விஶ்வாத்மநே பரமகாரணகாரணாய
பு²ல்லாரவிந்த³விமலாயதலோசநாய ।
தே³வேந்த்³ரதா³நவபரீக்ஷிதபௌருஷாய
யோகே³ஶ்வராய விஜயாய நமோ வராய ॥ 52॥

லோகாயநாய த்ரித³ஶாயநாய ப்³ரஹ்மாயநாயாத்மப⁴வாயநாய ।
த⁴ர்மாயநாயைகஜலாயநாய மஹாவராஹாய ஸதா³ நதோऽஸ்மி ॥ 53॥
நாராயணாயாத்மஹிதாயநாய மஹாவராஹாய நமஸ்கரோமி ।
அசிந்த்யமவ்யக்தமநந்தரூபம் நாராயணம் காரணமாதி³தே³வம் ।
கூடஸ்த²ம்மவ்யக்தமசிந்த்யஶக்திம் ரூபம்
யுகா³ந்தஶேஷம் புருஷம் புராணம் தம் வாஸுதே³வம் ஶரணம் ப்ரபத்³யே ॥ 54॥
யோகே³ஶ்வரம் சாருவிசித்ரமௌலி-

மாஜ்ஞேயமௌக்²யம் ப்ரக்ரு’தே: பரஸ்த²ம் ।
க்ஷேத்ரஜ்ஞமாத்மப்ரப⁴வம் வரேண்யம்
தம் வாஸுதே³வம் ஶரணம் ப்ரபத்³யே ।
அத்³ரு’ஶ்யமச்சே²த்³யமநாதி³மத்⁴யம்
மஹர்ஷயோ ப்³ரஹ்மவித:³ஸுரேஶம் ।
அநந்தமவ்யயம் மயம் ஸநாதநம்
வத³ந்தி யம் வை புருஷம் ஸநாதநம்
தம் வாஸுதே³வம் ஶரணம் ப்ரபத்³யே ॥ 55॥
யத³க்ஷரம் ப்³ரஹ்ம வத³ந்தி ஸர்வக³ம்
நிஶாம்ய யம் ம்ரு’த்யுமுகா²த் ப்ரமுச்யதே ।
தமீஶ்வரம் த்ரு’ப்தமநோபமைர்கு³ணை:

பராயணம் விஷ்ணுமுபைமி ஶாஶ்வதம் ॥ 56॥
கார்யம் க்ரியாகாரணமப்ரமேயம்
ஹிரண்யநாப⁴ம் வரபத்³மநாப⁴ம் ।
மஹாப³லம் வேத³நிதி⁴ம் ஸுரோத்தமம்
வ்ரஜாமி விஷ்ணும் ஶரணம் ஜநார்த³நம் ॥ 57॥
விசித்ரகேயூரமஹார்ஹநிஷ்கம்
ரத்நோத்தமாலங்க்ரு’தஸர்வகா³த்ரம் ।
பீதாம்ப³ரம் காஞ்சநப⁴க்திசித்ரம்
மாலாத⁴ரம் கேஶவமப்⁴யுபைமி ॥ 58॥
ப⁴வோத்³ப⁴வம் வேத³விதா³ம் வரிஷ்ட²ம்
யோகா³த்மாநம் ஸாங்க்²யவிதா³ம் வரிஷ்ட²ம் ।
ஆதி³த்யசந்த்³ராஶ்விவஸுப்ரபா⁴வம்

ப்ரபு⁴ம் ப்ரபத்³யேऽச்யுதமாத்மபூ⁴தம் ॥ 59॥
ஶ்ரீவத்ஸாங்கம் மஹாதே³வம் வேத³கு³ஹ்யமநுத்தமம் ।
ப்ரபத்³யே ஸூக்ஷ்மமசலம் ப⁴க்தாநாமப⁴யப்ரத³ம் ॥ 60॥
ப்ரப⁴வம் ஸர்வலோகாநாம் நிர்கு³ணம் பரமேஶ்வரம் ।
ப்ரபத்³யே முக்தஸங்கா³நாம் யதீநாம் பரமாம் க³திம் ॥ 61॥
ப⁴க³வந்தம் ஸுராத்⁴யக்ஷமக்ஷரம் புஷ்கரேக்ஷணம் ।
ஶரண்யம் ஶரணம் ப⁴க்த்யா ப்ரபத்³யே ப்³ராஹ்மணப்ரியம் ॥ 62॥
த்ரிவிக்ரமம் த்ரிலோகேஶமாத்³யமேகமநாமயம் ।
பூ⁴தாத்மாநம் மஹாத்மாநம் ப்ரபத்³யே மது⁴ஸூத³நம் ॥ 63॥
(ஆதி³தே³வமஜம் ஶம்பு⁴ம் வ்யக்தாவ்யக்தம் ஜநார்த³நம் ।
க்ஷேத்ரஜ்ஞம் புருஷம் யஜ்ஞம் த்ரிகு³ணாதீதமவ்யயம் ।)
நாராயணமணீயாம்ஸம் ப்ரபத்³யே பரமேஶ்வரம் ॥ 64॥
அகூபாராய தே³வாய நமஸ்ஸர்வமஹாத்³யுதே
ப்ரபத்³யே தே³வதே³வேஶம் அணீயாம்ஸம் அணோஸ்ஸதா³
ஏகாய லோகத்ரயாய பரத: பரமாத்மநே ।
நம:ஸஹஸ்ரஶிரஸே அநந்தாய மஹாத்மநே ॥ 65॥
வரேண்யமநக⁴ம் தே³வம்ரு’ஷயோ வேத³பாரகா:³ ।
கீர்தயந்தி ச யம் ஸர்வே தம் ப்ரபத்³யே ஸநாதநம் ॥ 66॥
நமஸ்தே புண்ட³ரீகாக்ஷ ப⁴க்தாநாமப⁴யப்ரத³ ।
ஸுப்³ரஹ்மண்ய நமஸ்தேऽஸ்து த்ராஹி மாம் ஶரணாக³தம் ॥ 67॥
பீ⁴ஷ்ம உவாச ।
ப⁴க்திம் தஸ்யாநுஸஞ்சிந்த்ய நாக³ஸ்யாமோக⁴ஸம்ஸ்தவம் ।
ப்ரீதிமாந் அப⁴வத்³ராஜஞ்ஶங்க²சக்ரக³தா³த⁴ர: ।
ஸாந்நித்⁴யம் கல்பயாமாஸ தஸ்மிந் ஸரஸி மாத⁴வ: ॥ 68॥
க்³ராஹக்³ரஸ்தம் க³ஜம் தம் ச ஸங்க்³ரு’ஹ்ய ஸலிலாஶயாத் ।
உஜ்ஜஹாராப்ரமேயாத்மா தரஸைவாரிஸூத³ந: ॥ 69॥
ஸ்த²லஸ்த²ம் தா³ரயாமாஸ க்³ராஹம் சக்ரேண மாத⁴வ: ।
மோக்ஷயாமாஸ ச க³ஜம் பாஶேப்⁴ய: ஶரணாக³தம் ॥ 70॥

ஸஹி தே³வலஶாபேந ஹூஹூ க³ந்த⁴ர்வஸத்தம: ।
க³ஜத்வமக³மத் க்ரு’ஷ்ணாந்மோக்ஷம் ப்ராப்ய தி³வம் க³த: ।
ஶாபாத்³விமுக்த:ஸத்³யஶ்ச க³ஜோ க³ந்த⁴ர்வதாம் க³த: ॥ 71॥
ஆபத்³விமுக்தோ யுக³பத் க³ஜோ க³ந்த⁴ர்வ ஏவ ச
க்³ராஹோऽபி யக்ஷதாம் யாதோ ய: க்ரு’ஷ்ணேந நிபாதித: ।
தஸ்யாபி ஶாபமோக்ஷோऽஸௌ ஜைகீ³ஷவ்யக்ரு’தோऽப⁴வத் ॥ 72॥
ப்ரீதிமாம்ஸ்த்ராதி கோ³விந்த:³ஸத்³ய:ஸம்ஸாரஸாக³ராத் ।
ப்ரீதிமாந் புண்ட³ரீகாக்ஷஶ்ஶரக³தவத்ஸல:

அப⁴வத்தத்ரதே³வேஶஸ்தாப்⁴யாம் சைவ ப்ரபூஜித:
க்ருத்³தோ⁴ऽபி நிக்⁴நந் தே³வத்வமராதீநாம் ப்ரயச்ச²தி ॥ 73॥
(தௌ ச ஸ்வம் ஸ்வம் வபு: ப்ராப்ய ப்ரணிபத்ய ஜநார்த³நம் ।
க³ந்த⁴ர்வராட் ததா² யக்ஷ: பராம் நிர்வ்ரு’திமாக³தௌ ॥ 74॥
இத³ம் சைவ மஹாபா³ஹோ தே³வதே³வோऽப்⁴யபா⁴ஷத ।
த்³ரு’ஷ்ட்வா முக்தௌ க³ஜக்³ரஹௌ ப⁴க³வாந் மது⁴ஸூத³ந: ॥ 75॥
ப⁴ஜந்தம் க³ஜராஜாநம் மது⁴ரம் மது⁴ஸூத³ந:
ப⁴க³வாந் உவாச ।
யோ க்³ராஹம் நாக³ராஜம் ச மாம் சைவ ப்ரணிதா⁴நவாந் ।
ஸ்மரிஷ்யதி ஸரஶ்சேத³ம் யுவயோர்மோக்ஷணம் ததா² ॥ 76॥
யேமாந்ம்மாம் ச ஸரஶ்சைவ க்³ராஹ்யஶ்ச விதா³ரணம் ।
கு³ல்மாந் சக்ரவேணூந்நாம் ரூபம் மத⁴வத்ததா³ ।
கு³ல்மம் கீசகவேணூநாம் தம் ச ஶைலவரம் ததா² ।
அஶ்வத்த²ம் பா⁴ஸ்கரம் க³ங்கா³ம் நைமிஷாரண்யமேவ ச ॥ 77॥
ப்ரயோக³ம் ப்³ரஹ்மது³ர்கா³ம்ஶ்ச த³ண்ட³காரண்யமேவ ச
ஸம்ஸ்மரிஷ்யந்தி யே மர்த்யா:ஸம்யக் ஶ்ரோஷ்யந்தி வாபி யே ।
(ந தே து:³ஸ்வப்நபாபஸ்ய போ⁴க்தாரோ மத்பரிக்³ரஹாத் ॥ 78॥
ஸர்வபாபை: ப்ரமோக்ஷ்யந்தே கல்யாணாநாம் ச பா⁴கி³ந: ।
ப⁴விஷ்யந்தி ததா² புண்யாம் க³திம் யாஸ்யந்தி மாநவா: ।
து:³ஸ்வப்நம் ச ந்ரு’ணாம் தேஷாம் ஸுஸ்வப்நம் ச ப⁴விஷ்யதி ॥ 79॥)

கௌர்ம்யம் மாத்ஸ்யம் ச வாராஹம் வாமநம் தார்க்ஷ்யமேவ ச ।

விஷ்ணுத⁴ர்மபுராணே க³ஜேந்த்³ரமோக்ஷண:

நாரஸிம்ஹம் ததா²ரூபம் ஸ்ரு’ஷ்டிஸம்ஹாரகாரகம் ॥ 80॥
ஏதாநி ப்ராதருத்தா²ய ஸம்ஸ்மரிஷ்யந்தி யே நரா: ।
ஸர்வபாபவிநிர்முக்தாஸ்தே யாந்தி பரமாம் க³திம் ॥ 81॥
பீ⁴ஷ்ம உவாச ।
ஏவமுக்த்வா து ராஜேந்த்³ர தே³வதே³வோ ஜநார்த³ந: ।
அஸ்ப்ரு’ஶத்³க³ஜக³ந்த⁴ர்வம் க்³ராஹயக்ஷம் ச தம் ததா³ ॥ 82॥
த்வா நரஶ்ரேஷ்ட:² நாகே³ந்த்³ரம் மது⁴ஸூத⁴ந:
ஸ்பர்ஶயாமாஸ ஹஸ்தேந க³ஜம் க³ந்த⁴ர்வமேவ ச
தேந ஸ்ப்ரு’ஷ்டாவுபௌ⁴ ஸத்³யோ தி³வ்யமால்யாம்ப³ராந்விதௌ ।
விமாநேऽபி⁴மதே ப்ராப்ய ஜக்³மதுஸ்த்ரித³ஶாலயம் ॥ 83॥
ததோ தி³வ்யவபுர்பூ⁴த்வா ஹஸ்திராட் பரமம் பத³ம்
க³ச்ச²தி ஸ்ம மஹாபா³ஹோ நாராயணபராயண:

ததோ தே³வபதி: க்ரு’ஷ்ணோ மோக்ஷயித்வா க³ஜோத்தமம் ।
ரு’ஷிபி: ⁴ ஸ்தூயமாநோ ஹி கு³ஹ்யைர்வேத³பதா³க்ஷரை: ।
க³த:ஸ ப⁴க³வாந்விஷ்ணுர்து³ர்விஜ்ஞேயக³தி: ப்ரபு: ⁴ ॥ 84॥
க³ஜேந்த்³ரமோக்ஷணம் த்³ரு’ஷ்ட்வா ஸர்வே சேந்த்³ரபுரோக³மா: ।
ப்³ரஹ்மாணமக்³ரத: க்ரு’த்வா ஸர்வே ப்ராஞ்ஜலயோऽப⁴வந் ।
வவந்தி³ரே மஹாத்மாநம் ப்ரபு⁴ம் நாராயணம் ஹரிம் ।
விஸ்மயோத்பு²ல்லநயநா: ப்ரஜாபதிபுர:ஸரா: ।
ய இத³ம் ஶ‍்ரு’ணுயாந்நித்யம் ப்ராதருத்தா²ய மாநவ: ।
ப்ராப்நுயாத் பரமாம் ஸித்³தி⁴ம் து:³ஸ்வப்நஸ்தஸ்ய நஶ்யதி ।
க³ஜேந்த்³ரமோக்ஷணம் புண்யம் ஸர்வபாபப்ரமோசநம் ।
ஶ்ராவயேத் ப்ராதருத்தா²ய ஸர்வபாபை: ப்ரமுச்யதே ॥ 85॥
ஶ்ரத்³த⁴யா ஹி குருஶ்ரேஷ்ட²ஸ்ம்ரு’தேந கதி²தேந ச ।
க³ஜேந்த்³ரமோக்ஷணேநேஹ தீ³ர்க⁴மாயுரவாப்நுயாத் ॥ 86॥
மயா தே கதி²தம் தி³வ்யம் பவித்ரம் பாபநாஶநம் ।
கீர்தயஸ்வ மஹாபா³ஹோ மஹாது:³ஸ்வப்நநாஶநம் ॥ 87॥
சரிதம் புண்யப²லத³ம் புஷ்கலம் தவ த³ர்த⁴தே
ப⁴க்திமாந் புண்ட³ரீகாக்ஷே நரோ து:³கா²த் ப்ரமுச்யதே

10 sanskritdocuments.org



விஷ்ணுத⁴ர்மபுராணே க³ஜேந்த்³ரமோக்ஷண:

ப்⁴ராத³பி⁴ஸ்ஸஹிதோ ராஜந் ப்³ராஹ்மணைர்வேத³பாரகை:³
பூஜயாமாஸ தே³வாம் ப்ரார்ஶ்வஸ்த²ம் மது⁴ஸூத⁴நம்
ஶௌநக உவாச ।
கீர்த்யமாநம் ச விப்ரேப்⁴ய: ஶ‍்ரு’ணு ப⁴க்த்யா யதோ²தி³தம் ।
க³ஜேந்த்³ரமோக்ஷணம் ஶ்ருத்வா குந்தீபுத்ரோ யுதி⁴ஷ்டி²ர: ।
பீ⁴ஷ்மாத்³ப⁴கீ³ரதீ²புத்ராத் பூஜயாமாஸ கேஶவம் ॥ 88॥
யதா³மஹாக்³ராஹக்³ரு’ஹீதகாதரம் ஸுபுர்பிதம் பத்³மவநே மஹாத்³விபம்
விமோக்ஷயாமாஸ க³ஜம் ஜநார்த³ந:ஸ்மராமி து³ஸ்வப்நவிநாஶநம் ஹரிம்
பரம்பராணாம் பரமம் பவித்ரம் புராணமீஶம் ஸர்வலோகநாத²ம்
ஸர்வாமரைரர்சித பாத³பத்³மம் ஸநாதநம் ப⁴க்த....ஸ்மராமி
வரக³ஜசரணப்ரமுக்திஹேதோ: புருஷவரஸ்ய ததே³வ தி³வ்யகீ³தம்
ஸததமபிபட²ந்தி யே து தேஷாம் ப⁴வமரணாந்தர கில்பி³ஷாபஹம்ஸயாத் ।
ஆகாஶாப்தத்பதிதம் தோயம் யதா² க³ச்ச²தி ஸாக³ரம்
ஸர்வதே³வ நமஸ்கார: கேஶவம் ப்ரதிக³ச்ச²தி ।
ப்ரு’த்²வீம் ப்ரியத³த்தேபி கா³ம்வை ஸர்வம் ஸஹேதி ச
விஷ்ணும் ப்³ரஹ்மண்யதே³வேதி கீர்தயேந்நாவஸீத³தி
ஸர்வ தே³வேஷு யத்புண்யம் ஸர்வ தீர்தே²ஷுயத்ப²லம்
தத்ப²லம்ஸமவாப்நோதி ஸ்ம்ரு’த்வா தே³வம் ஜநார்த³நம்
ப்³ரஹ்மண்யோ தே³வகீ புத்ரோ ப்³ரஹ்மண்யோ மது⁴ஸூத⁴ந:
ப்³ரஹ்மண்யோ புண்ட³ரீகாக்ஷோ ப்³ரஹ்மண்யோ விஷ்ணுரச்யுத:
மேருமந்த³ரமாத்ரோऽபி ராஶி: பாபஸ்யகர்மண:

கேஶவம் வைத்³யம் ஆஸாத்³ய து³ர்வ்யாதி⁴ரிவ நஶ்யதி
நமோ ப்³ரஹ்மண்ய தே³வாய கோ³ ப்³ராஹ்மண ஹிதாய ச
ஜக³த்³தி⁴தாய க்ரு’ஷ்ணாய கோ³விந்தா³ய நமோ நம:
யே சாபி பாண்டு³புத்ரஸ்ய ஸமீபஸ்தா² த்³விஜோத்தமா: ।
தேऽபி பீ⁴ஷ்மஸ்ய பார்ஶ்வஸ்த²ம் வாஸுதே³வம் ப்ரணேமிரே ॥ 89॥
வரம் வரேண்யம் வரபத்³மநாப⁴ம்
நாராயணம் ப்³ரஹ்மநிதி⁴ம் புரேஶம் ।
தம் தே³வகு³ஹ்யம் புருஷம் புராணம்
வவந்தி³ரே ப்³ரஹ்மவிதா³ம் வரிஷ்ட²ம் ॥ 90॥
ஏதத்புண்யம் மஹாராஜ நராணாம் பாபகர்மணாம் ।

விஷ்ணுத⁴ர்மபுராணே க³ஜேந்த்³ரமோக்ஷண:

து:³ஸ்வப்நத³ர்ஶநே கோ⁴ரே ஶ்ருத்வா பாபாத் ப்ரமுச்யதே ।
ப⁴க்திமாந்புண்ட³ரீகாக்ஷே க³ஜோ து:³கா²த்³விமோசித: ॥ 91॥
ததா² த்வமபி ராஜேந்த்³ர ப்ரபத்³ய ஶரணம் ஹரிம் ।
விமுக்த:ஸர்வபாபேப்⁴ய: ப்ராப்ஸ்யஸே பரமாம் க³திம் ॥ 92॥
இதி விஷ்ணுத⁴ர்மே க³ஜேந்த்³ரமோக்ஷணஸ்தவோ நாம ஏகோநஸப்ததிதமோऽத்⁴யாய:
।

In some print, this adhyAya is numbered 67

and has 82 verses plus the stuti

after verse 47.

See also similar stuti from Vamanapurana.

